Տ Ե Ղ Ե Կ Ա Ն Ք
<<Գույք օտարելու մասին>> Հայաստանի Հանրապետության կառավարության 

որոշման նախագծի ընդունման վերաբերյալ

1. Անհրաժեշտությունը` ՀՀ կառավարության որոշման նախագծի ընդունման անհրաժեշտությունը պայմանավորված է ՀՀ տարածքային կառավարման նախարարության ջրային տնտեսության պետական  կոմիտեի աշխատակազմի հաշվեկշռում հաշվառված և «Երևան Ջուր» ՓԲԸ –ին վարձակալությամբ հանձնված Արարատյան 1-ին հերթի` 3863 գծամետր երկա​րու​​թյամբ ճնշումային (d=1220 մմ տրամագծով) խողովակաշարի վարձակալի  կողմից չօգտագործման հետևանքով տվյալ գույքի տնտեսության մեջ առավել արդյունավետ ներդրմամբ:
 
2. Ընթացիկ իրավիճակը և խնդիրները` ՀՀ տարածքային կառավարման նախարարության ջրային տնտեսության պետական  կոմիտեին սեփականության իրավունքով պատկանող` 3863 գծամետր երկա​րու​​թյամբ Արարատյան 1-ին հերթի (d=1220 մմ տրամագծով) խողովակաշարից (վերջնական զրոյական մնացորդային արժեքով) մի մասը չի օգտագործվում «Երևան Ջուր» փակ բաժնետիրական ընկերությանը կողմից: Հաշվի առնելով նշվածը` որոշման նախագծով առաջարկվում է Արարատյան 1-ին հերթի (d=1220 մմ տրամագծով) խողովակաշարը օտարել մրցութային կարգով, պայմանով, որ տարածաշրջանի անխափան ջրամատակարարման նպատակով գործող խողովակաշարը ըստ սահմանված կարգի կազմած նախագծանախահաշվային փաս​տաթղթերի փոխարինվի այլ տրամաչափի խողովակներով: 
3. Տվյալ բնագավառում իրականացվող քաղաքականությունը` գույքի արդյունավետ օգտագործում: 
4. Կարգավորման նպատակը և բնույթը` Որոշման նախագծի կարգավորման նպատակը պայմանավորված է չօգտագործվող գույքի առավել արդյունավետ օգտագործմամբ և տնտեսության մեջ առավել արդյունավետ ներդրմամբ:
5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից և ստացվել են ՀՀ ֆինանսների  նախարարության և ՀՀ ԿԱ պետական գույքի կառավարման վարչության կարծիքները: 
6. Ակնկալվող արդյունքը` Որոշման նախագծի ընդունմամբ գույքը կվաճառվի` նպաստելով հանրապետությունում առկա գույքային միավորների առավել արդյունավետ օգտագործմանը, ինչպես նաև որպես ընթացիկ դրամաշնորհ համակարգի ոռոգման կազմակերպությունների կրեդիտորական պարտավորությունների (այդ թվում` հարկային) մարմանը,  նպատակ ունենալով բարելավվելու համակարգի կազմակերպությունների ֆինանսական վիճակը։  
ՀՀ տարածքային կառավարման նախարարության 

    ջրային տնտեսության պետական կոմիտե 
ՏԵՂԵԿԱՆՔ

<<Գույք օտարելու մասին>> Հայաստանի Հանրապետության կառավարության որոշման նախագծի ընդունման առնչությամբ Հայաստանի Հանրապետության պետական բյուջեում եկամուտների նվազեցման կամ ծախսերի  ավելացման մասին

<<Գույք օտարելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում եկամուտների նվազեցում կամ ծախսերի  ավելացում չի նախատեսվում:

ՏԵՂԵԿԱՆՔ
<<Գույք օտարելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  լրացումներ կամ փոփոխություններ կատարելու անհրաժեշտության մասին

<<Գույք օտարելու մասին>> Հայաստանի Հանրապետության կառավարության որոշման նախագծի ընդունմամբ այլ իրավական ակտերում լրացումներ կամ փոփոխություններ կատարելու անհրաժեշտություն չի առաջանում:

ՏԵՂԵԿԱՆՔ
<<Գույք օտարելու մասին>> Հայաստանի Հանրապետության կառավարության որոշման նախագծի նախագծմանը և քննարկմանը հասարակության մասնակցության մասին

 Հասարակությանը նախագծի վերաբերյալ իրազեկումը`
<<Գույք օտարելու մասին>> Հայաստանի Հանրապետության կառավարության որոշման նախագիծը  տեղադրված է  ՀՀ տարածքային կառավարման նախարարության ջրային տնտեսության պետական կոմիտեի ինտերնետային կայքում:

Հասարակության մասնակցությունը նախագծմանը և/կամ քննարկումներին`


<<Գույք օտարելու մասին>> Հայաստանի Հանրապետության կառավարության որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից և ստացվել են ՀՀ ֆինանսների նախարարության և ՀՀ ԿԱ պետական գույքի կառավարման վարչության կարծիքները: 

ՀՀ տարածքային կառավարման նախարարության
ջրային տնտեսության պետական կոմիտե
ԻՐԱՎԱԿԱՆ-ՓՈՐՁԱԳԻՏԱԿԱՆ  ԵԶՐԱԿԱՑՈՒԹՅՈՒՆ
<<Գույք օտարելու մասին>> Հայաստանի Հանրապետության կառավարության 

որոշման նախագծի վերաբերյալ
<<Գույք օտարելու մասին>>  Հայաստանի Հանրապետության կառավարության որոշման նախագիծը համապատասխանում է Իրավական ակտերի մասին ՀՀ օրենքի պահանջներին:

ՀՀ տարածքային կառավարման նախարարության
ջրային տնտեսության պետական կոմիտե
